
 

 

Publicaziuns dalla vischnaunca, jamna 52 

 
Damonda da baghegiar 
 
2015-1047.000 
Datum dalla publicaziun: ils 24 da december 2015 
Il patrun:  Uffeci da construcziun aulta, Loëstrasse 32, 7000 Cuera 
Il representant: Uffeci da construcziun aulta, Loëstrasse 32, 7000 Cuera 
Object: Midada d’intent dil hostel Cucagna, alloschament collectiv per asilants, parcella 
 685, Via Alpsu 19, 7180 Disentis/Mustér 
 
• Ils plans da construcziun ein deponi tier l’administraziun communala. 
• L’investa publica cuoza 20 dis dapi il datum dalla publicaziun. 
• Eventualas protestas encunter sura damonda da baghegiar ein d’inoltrar a scret enteifer 20 dis 
 all’instanza da baghegiar, caum postal 57, 7180 Disentis/Mustér. 
 
La protesta sto esser motivada e suttascretta dil recurrent ni da siu representant. 
 
Disentis/Mustér, ils 21 da december 2015 
Uffeci da baghegiar Disentis/Mustér 
 

 
 
Vischnaunca Disentis/Mustér 
 
Revisiun parziala dalla planisaziun locala cun rapport ecologic – Exposiziun da recuors 
Questa publicaziun succeda en cumpletaziun dall’exposiziun da recuors publicada el fegl ufficial 
cantunal dils 17 da december 2015 resp. el Fegl ufficial dalla Surselva dils 18 da december 2015. 
La cumpletaziun pertucca il rapport ecologic che vegn exponius publicamein tenor art. 15 
dall’ordinaziun federala davart l’examinaziun ecologica (OEE). 
 
Documents d’exposiziun supplementars 
Plan da da basa per far neiv (Masterplan Beschneiung) 2013-2016, survesta 1:5000; 
Plan dallas pistas cun ortofoto, stan dils 30 d’avrel 2015; Rapport tecnic dils 8 da fenadur 2015; 
Rapport ecologic examinaziun preliminara dils 10 da fenadur 2015 cun annexa 
 
Termin da publicaziun 
30 dis (naven dils 28 da december 2015 entochen ils 28 da schaner 2016) 
 
Liug da publicaziun 
Casa communala (stanza 10), Via Cons 2, 7180 Disentis/Mustér, duront las uras da spurtegl (tel. 
081 920 36 36) 
 
Posiziun tiel rapport ecologic 
Posiziuns tiel rapport ecologic san vegnir inoltradas a scret duront il temps d’exposiziun agl uffeci 
pil svilup dil territori (ARE), Grabenstrasse 1, 7000 Cuera. 
 
Disentis/Mustér, ils 21 da december 2015 
Suprastonza communala Disentis/Mustér 
 

 
 
Cartas da viagiar dil di 
 
Adattaziun dil prezi 
Dapi 15 onns porscha la vischnaunca da Mustér la pusseivladad da retrer tier l’administraziun 
communala cartas da viagiar dil di. Per mintga di digl onn stattan treis cartas a disposiziun cun las 
qualas ins sa viagiar cun quasi tut ils mieds da traffic publics en Svizra (p.ex. tren, auto da posta, 
tram, bastiment). Las cartas san vegnir retratgas al spurtegl dall’administraziun communala sco 
era via internet (www.disentis.ch/downloads) ni per telefon (081 920 36 36). Las empustaziuns 
dallas cartas ein definitivas. Cartas dil di empustadas san buca vegnir returnadas e ston vegnir 
pagadas. 

http://www.disentis.ch/downloads

Damai che las Viasfier federalas svizras han augmentau ils prezis, essan era nus sfurzai 
d’augmentar naven dils 1-1-2016 il prezi per las cartas dil di sin niev frs. 42.– per carta. Per tar-
metter las cartas cun posta vegn sco entochen dacheu quintau frs. 5.–. 
Bien engraziament per Vossa capientscha e bien viadi. 
 
Administraziun communala 
 

 
 
Cantar dils retgs 2016 
 
IIs sogns Retgs dalla tschunavla e sisavla classa da Mustér semettan era uonn sin via per visitar 
ils habitonts dalla vischnaunca. Els speran d’astgar legrar e delectar biars cun lur viseta e cant. Il 
tur entscheivan els mintgamai allas 15.30. Ina part dil recav va en favur dalla renovaziun dalla 
baselgia claustrala da Mustér. 
 
Venderdis, ils 1-1-2016 
Gruppa 1: Cavardiras, Pardomat, Madernal, Faltscharidas, Sontget 
Gruppa 2: Mompé-Tujetsch, Casa Nauscha, Buretsch, Cuoz, Sax, Acla da Fontauna 
Gruppa 3: Mompé-Medel, Acletta, Funs, Funs-Dadò, Caschuarz 
 
Sonda, ils 2-1-2016 
Gruppa 1: Disla, Chischliun, Scaletta 
Gruppa 2: Peisel, Segnas 
Gruppa 3: Clavaniev, Latis, Cons-su 
19:00 retgs contan duront messa a Segnas naven dallas 20:00 ellas ustrias dalla vischnaunca 
Mustér 
 
Dumengia, ils 3-1-2016 
11.00 retgs contan duront messa a Mompé-Medel 
15.00 retgs contan ella Casa Puntreis 
Gruppa 1: Via da Scola 
Gruppa 2: Gonda, Via Sontga Gada 
Gruppa 3: Cons-sut, Via da Scola 
17.00 retgs contan en baselgia S.Gions duront la devoziun da Buania 
18.30 retgs contan en baselgia da Nossadunna sin Claustra duront messa 
 
Gliendisdis, ils 4-1-2016 
Gruppa 1: Carcarola, Davos-Mustér, Via Sursilvana, Suls Orts, Via Cavardiras 
Gruppa 2: S.Gions, Catins, Raveras, Giudem Cons, 
Gruppa 3: Cuppa, Via Pervenda, Dulezi 
19:00 retgs contan el vitget da vacanzas Reka 
 

 
 
Decoraziun d`advent a Segnas 
 
La decoraziun el nuegl dil clavau sper via, ch`ei vegnida creada dils affons da Segnas, ei illumi-
nada mintga sera, duront il temps d`advent, naven dallas 17.00 entochen allas 22.00. 
Cordiala invitaziun a pign e grond, dalunsch e damaneivel. Nus selegrein sin Vossa viseta. 
 
Gruppa d`organisaziun, vischinadi Segnas/Mompé Tujetsch 
 

 
 
Schubergiar e rugalar igl apparat d’udida 
 
Gliendisdis, ils 28 da december 2015 saveis Vus schar schubergiar e rugalar Vies apparat d’udida: 

 
9.15–10.15  en Casa sogn Martin a Trun 
10.45–11.30  en Casa sogn Giusep a Cumpadials 
13.30–15.15  el Puntreis, Center da sanadad a Mustér 

Las firmas Amplifon ni Jäggi da Cuera/Glion, cunArthur Jacomet, fan quei survetsch per tuts interessents 
gratuitamein. Ei drova negina annunzia. 
 

 
 
Sabine Dahinden Carrel im Forum Kloster Disentis 
 
Am Freitag, 8. Januar 2016, um 20.30 Uhr spricht im Peter-Kaiser-Saal die Moderatorin und Re-
daktorin von «Schweiz aktuell», Sabine Dahinden Carrel, über das Thema: «Ein Tag bei SRF 
Schweiz aktuell.» 
 
Herzliche Einladung 
 
Kloster Disentis, P. Urban Affentranger 
 

 
 

 


